
bhAtu bhAratam

ભાતુ ભારતમ્

મુનિભિરર્ચિતં   દેવપૂજિતં શ્રુતિભિરૂર્જિતં   શાસ્ત્રચર્ચિતમ્   ।
પ્રકૃતિભૂષિતં  જ્ઞાનસુન્દરં ધરણિગૌરવં ભાતુ ભારતમ્॥ ૧॥
સુરસરિત્તટં સિન્ધુશોભિતં રુચિરપર્વતં કાન્તકાનનમ્ ।
કૃષકસઙ્કુલં સસ્યશ્યામલં વિપુલગોબ્રજં ભાતુ ભારતમ્॥ ૨॥
વિવિધબોધદૈઃ સૂરિભિશ્ચિતં વિમલબુદ્ધિભિર્ક્ષાનિભિર્યુતમ્ ।
વિતતકીર્તિભિઃ   કોવિદૈઃ સ્તુતં કરુણમાનસં ભાતુ ભારતમ્॥ ૩॥
હરિનિષેવિતં રામપાવિતં મુરઘરક્ષિતં વ્યાસવર્ણિતમ્   ।
ત્રિદશગોગુરુર્બ્રાહ્મણપ્રિયં રચિતરાષ્ટ્રકં ભાતુ ભારતમ્॥ ૪॥
વિદિતસંસ્કૃતં ખ્યાતકૌશલં વિભવમણ્ડિતં ત્યાગપણ્ડિતમ્ ।
પ્રયતમાનુષં સ્વર્ણભૂતલં સકલસુન્દરં ભાતુ ભારતમ્॥ ૫॥
નિહિતપાકિકં ચીનજિત્વરં નિરતરૂસકં સ્વસ્ય રક્ષકમ્ ।
વિપુલસમ્પદં ધર્મતત્પરં પ્રથિતવિક્રમં ભાતુ ભારતમ્॥ ૬॥
સરલસૂનૃતં ગ્રામ્યજીવનં પરમભાવુકં ભવ્યમન્દિરમ્ ।
અનધકેતુકં સ્વીયશાસનં ભુવનવન્દિતં ભાતુ ભારતમ્॥ ૭॥

– વૈદ્યઃ રામસ્વરૂપ શાસ્ત્રી

